
24

Sultan dan Sultanah Johor Selamat Dimahkotakan

 Duli Yang Maha Mulia Sultan Ismail ibn al-Marhum Sultan Ibrahim, bersama-sama dengan Sultanah, telah 

dimahkotakan, dalam suatu istiadat yang meriah di Istana Besar Johor. Peristiwa yang bersejarah itu telah 

selamat berlangsung pada hari Rabuʿ1, 13 Syaaban 1379, bersamaan 10 Februari 1960, dengan segala 

kebesaran. 

 Pada saat yang berbahagia itu baginda telah berikrar akan memerintah sekalian rakyat dengan adil dan saksama.

Baginda juga telah menegaskan tentang agama: “…kita berikrar dan berjanji dengan iman bahawa kita akan 

mengawal dan memelihara agama negeri ini (agama Islam), serta menjaga kehormatan dan kedaulatan raja dan 

kerajaan Johor.”

 Gambar atas kanan: Yang Berhormat Dato’ Mufti Kerajaan Johor, al-Sayyid ‘Alwi bin Ṭahir al-Ḥaddād, sedang 

mengangkat mahkota sebelum meletakkan di atas ulu Duli Yang Maha Mulia Sultan Ismail, pada hari yang bersejarah 

itu. Gambar kiri: Baginda sultan dan sultanah setelah selamat dimahkotakan. 

1 Kesalahan ejaan, tepatnya Rabu

Duli Yang Maha Mulia Sultan dan Sultanah Johor sedang bersemayam di Balairung Seri sebaik-baik sahaja dimahkotakan 

dengan segala kebesaran. Bawah:  Sekalian rakyat sedang berarak dengan suka ria pada hari perayaan kemahkotaan yang meriah 

itu.


